Huisgeloof- en groeigroepmateriaal




Huisgeloof- en groeigroepmateriaal

Sondag 24 Mei 2026 Pinkster
Tema: Heilige Gees

INLEIDING:

Kwartaal temas 2026

Kwartaal Fokus Detail Sosiaal
Kwartaal 1 Herdenk Ou testament + Lydenstyd Bybelse ete
Kwartaal 2 Herinner Geloofsbelydenis Reeks C-Fees
Kwartaal 3 Herstel 40dae Karakters Reeks Erfenis
Kwartaal 4 Hervorm 10de Maand (Solas) Kerssang

Die Heilige Gees
1. Inleiding

Die Heilige Gees is die derde Persoon van die Drie-eenheid. Hy is nie bloot ’n krag of invloed nie, maar
ware en ewige God, saam met die Vader en die Seun. Die Heilige Gees werk in die harte van gelowiges
om geloof te wek, hulle te vernuwe en hulle te lei.

Ll Johannes 14:26 “Maar die Trooster, die Heilige Gees, wat die Vader in my Naam sal stuur, Hy sal
julle alles leer.”

2. Die Heilige Gees is God
Die Bybel leer duidelik dat die Heilige Gees Goddelik is.
Ll Handelinge 5:3-4 Petrus sé vir Ananias: “Jy het nie vir mense gelieg nie, maar vir God.”

Ll 1 Korintiérs 3:16 “Weet julle nie dat julle ’n tempel van God is en dat die Gees van God in julle woon
nie?”

Die Gees is dus nie ’n geskape wese nie, maar die Here self wat op ‘n besondere wyse in sy kinders
werk.

3. Die werk van die Heilige Gees
1. Hy bring nuwe lewe

Die Gees laat mense wedergebore word.

Ll Johannes 3:5 “Asiemand nie uit water en Gees gebore word nie, kan hy die koninkryk van God nie
sien nie.”

2. Hy werk geloof in ons
LI 1 Korintiérs 12:3 Niemand kan sé “Jesus is Here” behalwe deur die Heilige Gees nie.
3. Hy heilig gelowiges

LU Galasiérs 5:22-23 Die vrug van die Gees is liefde, blydskap, vrede, geduld en meer.

4. Heidelbergse Kategismus
Sondag 20

Die Heilige Gees is saam met die Vader en die Seun ware en ewige God.
Hy word aan gelowiges gegee om:

e ons deel te maak aan Christus

e Ons te troos

e vir ewig by ons te bly.

Die Gees verbind ons dus met Christus en sy verlossing.

5. Nederlandse Geloofsbelydenis
Artikel 11

Ons glo en bely ook dat die Heilige Gees van ewigheid af van die Vader en die Seun uitgaan.
Die Gees:

e is nie geskape nie

¢ is nie minder as die Vader of die Seun nie

e iseen in wese met hulle.

Hy is dus volledig God.

6. Dordtse Leerreéls

Die Dordtse Leerreéls leer dat die Heilige Gees die evangelie kragtig in mense se harte werk.
God gebruik die Gees om:

¢ harte te vernuwe

e mense tot geloof te bring

e gelowiges volharding te gee.

LU Esegiél 36:26-27 “Ek saljulle ’n nuwe hart gee en my Gees in julle binneste gee.”

Ons bekering is dus God se werk deur die Gees.

7. Die Heilige Gees in die lewe van gelowiges

Die Gees werk daagliks in die lewe van Christene:

1. Hy lei ons

Ll Romeine 8:14 Hy verseker ons dat ons God se kinders is
LLIRomeine 8:16 Hy help ons bid

LI Romeine 8:26

Die Christelike lewe is dus ’n lewe deur die Gees.

8. Vrae vir bespreking

1. Waarom is dit belangrik om te glo dat die Heilige Gees God is?
2. Hoe werk die Heilige Gees geloof en nhuwe lewe in mense?

3. Wat beteken dit prakties om deur die Gees gelei te word?

4, Watter vrug van die Gees sien jy in jou lewe groei?

9. Slot

Die Heilige Gees is God se geskenk aan sy kerk. Hy bring ons na Christus, verander ons harte en lei ons
tot’n nuwe lewe.

LU 2 Korintiérs 3:17 “Waar die Gees van die Here is, daar is vryheid.”
Daarom bid die kerk dat die Heilige Gees ons sal vernuwe, lei en heilig.

Soli Deo Gloria.

Konkrete daad: Praat met die Heilige Gees as Goddelike Persoon wat in jou woon.

[ ]
Take:

- Pinkster begin 24 Mei - Probeer om as groep om dit saam by te woon.

- Ons Joshua stuursel het ‘n uitreik geleentheid Vrydag 29 Mei. Ons gaan ‘n paar lokale uitverf en
herstelwerk doen. Ons het hande nodig. Kontak asseblief vir Ds. Nardus indien jy of julle as groep dalk sal
kan help. Ons gaan die hele dag daar wees.

Gebed

Groeigroepe met kinders

Kort Bybelles vir kinders: Die Heilige Gees is God
Voorwerp: n Waaier, die wind of iets waarmee elkeen hulle kan koud waai.
Les:

Vra vir die kinders:
“Kan jy die wind sien?”

Laat hulle antwoord: “Nee.”

Vra dan:
“Kan jy die wind voel?”

Hulle sal sé: “Ja!”

Verduidelik:
“Ons kan nie die wind sien nie, maar ons weet dit is regtig daar omdat ons dit kan voel en sien wat dit
doen—soo0s wanneer bome beweeg.”

“Net so kan ons nie die Heilige Gees sien nie, maar Hy is werklik God. Hy werk in ons harte—Hy help
ons om te glo, om die regte dinge te doen en om vir Jesus lief te wees.”

e Deel met kinders waarom die Heilige Gees ‘n Persoon is.

Bybelvers:
“Die Here is die Gees...” — (2 Korintiérs 3:17)

Toepassing:
“Selfs al sien jy Hom nie, is die Heilige Gees by jou. Hy help jou elke dag om God te volg.”

Kort gebed:
“Here, dankie vir die Heilige Gees wat by ons is. Help ons om na Hom te luister en U te gehoorsaam.
Amen.”

